
Aukeratu proposatzen diren bi gai hauetatik bat:

1. gaia: Mendia ala hondartza?

Egoera

Lagun batek mezu hau bidali dizu posta elektronikoz:

Kaixo, Xabier:

Zer moduz zabiltza?

Asier eta biok aurtengo oporrak prestatzen
hasi gara, baina ez gara ados jartzen.
Oporrak abuztuan egingo ditugu. Asierrek
kostaldeko herriren batera joan nahi du, eta
nik nahiago dut mendialdera joan.

Zuk asko bidaiatu duzu bai udan, bai

neguan, eta toki asko ezagutzen dituzu.
Emango didazu aholkuren bat, mesedez?

Zure erantzunaren zain,

Leire

Egitekoa:
Erantzun lagunari e-postaz. Hau egin behar duzu:
— Kontatu zein herrialdetara joan zinen azken bidaietan.
— Azaldu udan mendialdeak eta kostaldeak dituzten alderdi onak eta

txarrak.

— Bukatzeko, eman aholkuren bat.

Gutxienez, 140 hitz idatzi beharko dituzu.

2. gaia: Txakurra adoptatu

Egoera

Lagun batek mezu hau bidali dizu posta elektronikoz:

Kaixo, Lorea:

Zer moduz?

Gauza bat galdetzeko idazten dizut. Ume guztiek
bezala, alabak txakur bat nahi du, eta pentsatzen
ari naiz bat adoptatzea. Gure lehenengo maskota
izango litzateke eta alabak ilusio handia du, baina
ni ez nago ziur.

Oker ez banago, zuk ere zalantzak izan zenituen
zure txakurra, Beltz, hartu aurretik. Zure

esperientzia kontatuko didazu, mesedez?

Besarkada handia.
Oier

Egitekoa:

Erantzun lagunari e-postaz. Hau egin behar duzu:

— Kontatu noiz eta zergatik erabaki zenuen txakur bat hartzea.
— Azaldu non hartu zenuen txakurra.
— Adierazi etxean txakurra edukitzearen alde onak eta txarrak.

— Bukatzeko, eman aholkuren bat.

Gutxienez, 140 hitz idatzi beharko dituzu.

HADE

B1 MAILA




Zirriborroetarako orria
(orri hau ez da zuzenduko)

